
A. 
Uvod

Visoko sudsko i tužilačko vijeće Bosne i Hercegovine je na sjednici održanoj 08.02.2023. godine usvojilo Uputstvo za strateško planiranje i izvještavanje u sudovima u BiH (u daljem tekstu: Uputstvo), koje je stupilo na snagu 16.02.2023. godine. 
Prema pomenutom dokumentu strateško planiranje predstavlja alat koji pomaže rukovodiocima pri ostvarenju misije i vizije institucije, kao i obezbjeđenje adekvatnih finansijskih sredstava. Jedan od osnovnih ciljeva strateškog planiranja jeste obezbjediti dosljednu primjenu i provedbu mandata i nadležnosti suda, koji su propisani zakonima i drugim relevantnim propisima. Osim navedenog, strateški pristup planiranju i donošenju odluka doprinosi kreiranju organizacionog jedinstva i osjećaja pripadnosti sudu, te ostvarivanju zajednički postavljenih ciljeva. Planiranjem i implementiranjem konkretno definisanih aktivnosti institucija treba da osigura snažnu argumentaciju za podršku nadležnih ministarstava i bolje razumijevanje potreba institucije. Ovakav pristup planiranju doprinosi i unapređenju transparentnosti rada sudova i usmjerava da njihov rad bude u najvećoj mjeri orijentisan na odgovaranje potrebama građana. U konačnici sve aktivnosti imaju svrhu pružanja boljih usluga građanima i vraćanja njihovog narušenog povjerenja u pravosuđe Bosne i Hercegovine. 

Članom 2. Uputstva propisana je svrha provedbe sistematskog procesa strateškog planiranja s ciljem izrade strateškog plana. Ta svrha je definisana kao: 

( utvrđivanje prioritetnih pitanja i fokusa s ciljem da se pomogne informisanje budžetskog i normativnog procesa; 

( pružanje smjernica u pogledu toga na koje oblasti (sudske predmete, funkcije,unapređenje organizacije, procesa, kvaliteta) se trebaju fokusirati sudske aktivnosti; 

( pružanje čvrste dokazne osnove donosiocima odluka (npr. predsjednici sudova, VSTV i dr.) na temelju koje mogu razmatrati i odlučivati o svojim prioritetima, kao i optimalnoj raspodjeli resursa (finansijskih i ljudskih) kako u sadašnjosti, tako i u budućnosti; 

( osiguranje da sudovi budu u najvećoj mjeri orijentisani na zadovoljavanje potreba građana i privrednih subjekata, tako što će se njihove potrebe uzeti u obzir u okviru procesa strateškog planiranja; i 

( pružanje pomoći u izgradnji partnerstava između sudova i drugih relevantnih institucija. 

Pored navedenog, proces strateškog planiranja donosi i niz dodatnih konkretnih prednosti sudovima kao što su: 

( unaprijeđenu efikasnost i produktivnost rada suda kroz ispunjavanje mandata i misije suda; 

( blagovremeno prepoznavanje i prilagođavanje novim okolnostima i promjenama koje se dešavaju u užem i širem okruženju; 

( bolje i kvalitetnije odlučivanje zasnovano na dokazima i činjenicama; 

( jačanje kapaciteta svih zaposlenika u procesima strateškog razmišljanja i upravljanja sudovima; 

( unapređenje transparentnosti i komuniciranja među svim zaposlenicima sudova; 

( kreiranje okvira koji dozvoljava transparentno i specifično izvještavanje za sve pojedinačne planirane aktivnosti; 

( zajedničku svrhu i razumijevanje među svim unutrašnjim i vanjskim sudionicima u procesu rada sudova. 

Uputstvom je definisano da strateško i budžetsko planiranje moraju biti dva direktno povezana procesa. Strateškim planom se definišu pravci djelovanja suda, prioriteti, odgovornosti, te rokovi za realizaciju, dok se budžetom osiguravaju sredstva potrebna za provedbu tog plana. Postavljanje strateških ciljeva pomaže sudu da ustanovi prioritete koji su neophodni da bi se izradio budžet. Strateški plan koji zanemaruje fiskalnu realnost je nejčešće i nemoguće provesti. Stoga je ključno da proces strateškog planiranja bude sastavni dio procesa budžetskog i finansijskog planiranja sudova.

Uputstvo za strateško planiranje i izvještavanje u sudovima Bosne i Hercegovine služi kao uputstvo za izradu godišnjih programa rada i izvještaja o radu sudova, a što predstavlja obavezu za sve sudove u Bosni i Hercegovini. Na osnovu člana 8. stav 1. tačka f) Pravilnika o unutrašnjem poslovanju sudova, obaveza kreiranja godišnjih programa rada za svaku kalendarsku godinu, je ustanovljena u prije usvajanja Uputstva. 

Uputstvom su obuhvaćeni godišnje planiranje i izvještavanje dopunjeni elementima strateškog planiranja kroz definisanje vizije, analize unutrašnjeg i vanjskog okruženja, trogodišnjih i strateških ciljeva sa pokazateljima, ali i njihova veza sa dugoročnim planiranjem odnosno strateškim okvirom u oblasti pravosuđa. Uputstvo objašnjava i mehanizme koordinacije kako unutrašnje u okviru jednog suda tako i vanjske sa drugim sudovima i interesnim skupinama. Konačno, Uputstvo se odnosi na sve sudove u Bosni i Hercegovini. Općinski sud u Kaknju osnovan je 01.04.1957. godine. 

1)
Opis nadležnosti suda, s vizijom i izjavom o misiji. Mandat, misija i vizija
MANDAT:

Na osnovu Zakona o sudovima u Federaciji Bosne i Hercegovine (''Službene novine Federacije BiH '', broj 38/05, 22/06, 63/10, 72/10, 7/13, 52/14 I 85/21), Općinski sud u Kaknju je nadležan: 
1) U krivičnim predmetima: da u prvom stepenu sudi: za krivična djela za koja je zakonom propisana kao glavna kazna novčana kazna ili kazna zatvora do 10 godina, ako posebnim zakonom nije određena nadležnost drugog suda; za krivična djela za koja je posebnim zakonom određena nadležnost općinskog suda; za krivična djela za koja je Sud Bosne i Hercegovine prenio nadležnost na općinski sud; u svim krivičnim postupcima protiv maloljetnika; da postupa tokom istrage i nakon podizanja optužnice u skladu sa zakonom; da odlučuje o vanrednim pravnim lijekovima kad je to zakonom predviđeno; da odlučuje o brisanju osude i prestanku mjera sigurnosti i pravnih posljedica osude, na osnovu sudske odluke i da postupa po molbama za pomilovanje u skladu sa zakonom. 

2) U građanskim predmetima da u prvom stepenu sudi: u svim građanskim sporovima i u vanparničnom postupku. 

3) U prekršajnim predmetima da u prvom stepenu sudi: u svim prekršajnim predmetima i odlučuje o zahtjevima za ponavljanje prekršajnog postupka. 

4) U drugim predmetima: da vodi izvršni postupak, ako zakonom nije drugačije određeno; da određuje mjere osiguranja, ako zakonom nije drugačije određeno; da rješava u posebnim postupcima, ako zakonom nije drugačije određeno; da obavlja zemljišno-knjižne poslove u skladu sa zakonom; da pruža pravnu pomoć sudovima u Bosni i Hercegovini; da vrši poslove međunarodne pravne pomoći, ako zakonom nije određeno da neke od tih poslova vrši kantonalni sud; da vrši druge poslove određene zakonom. 

Općinski sud u Kaknju mjesno je nadležan za područje općine Kakanj.
VIZIJA:

Općinski sud u Kaknju je nezavisna, efikasna, kvalitetna i transparentna pravosudna institucija, koja osigurava poštivanje vladavine prava i sloboda građana, sa osiguranim pristupom sudu i ranjivim kategorijama društva.
MISIJA:

Općinski sud u Kaknju osigurava da se poslovi u sudu obavljaju blagovremeno, efikasno i kvalitetno, s ciljem postizanja potpune ažurnosti svih odjeljenja i rješavanja predmeta u zakonom predviđenom i razumnom roku.
2)
Sažetak analize strateškog okvira
1. Strategija za reformu sektora pravde u Bosni i Hercegovini za period od 2014. do 2018. godine 
2. Srednjoročni plan rada VSTV-a za period 2025.-2027. godine (Verzija od 25.  septembra 2024. godine).

Važećom Strategijom za reformu sektora pravde u Bosni i Hercegovini definisan je opći cilj zajedničkog reformskog okvira za sektor pravde u BiH, koji sadrži usaglašene prioritete razvoja sektora pravde i strateške ciljeve, te realne reformske aktivnosti. 

Strateški okvir za sektor pravde u BiH sastoji se od vizije i pet dugoročnih prioriteta, a svaki od dugoročnih prioriteta povezan je sa jednom od strateških oblasti reforme. 

Vizija za sektor pravde u BIH: Efikasan, efektivan i koordiniran sistem pravde u BiH koji je odgovoran prema svim građanima BiH i potpuno usklađen sa EU standardima i najboljom praksom, garantujući vladavinu prava. 

Dugoročni prioriteti za sektor pravde definisan je, između ostalog, kroz: 

Stratešku oblast 1. - Pravosuđe 

Kroz ovu stratešku oblast naglasak je na jačanju nezavisnosti, efikasnosti, efektivnosti, odgovornosti i profesionalizma pravosudnih institucija u BiH. U dugoročnom prioritetu pažnja ostaje na povećanju kvalitete rada pravosudnih institucija u BiH, kroz unapređenje sistema obuke nosilaca pravosudnih funkcija u BiH i drugih zaposlenika u pravosuđu, te koordinacija sa drugim dijelovima sektora pravde u BiH, uz nastavak aktivnosti usmjerenih prema ranjivim i marginalizovanim grupama, kao korisnicima usluga pravosuđa. Takođe, u ovu stratešku oblast su uključeni i strateški programi za jačanje otvorenosti (transparentnosti) u radu pravosuđa, te osiguravanje dvosmjerne komunikacije između pravosudnih institucija, medija, korisnika usluga pravosudnih institucija u BiH, te stručne i šire javnosti. Pitanja iz dugoročnog prioriteta ove strateške oblasti podijeljena su u četiri strateške podoblasti, a za svaku od njih izrađeno je više strateških programa. 

Program rada Općinskog suda u Kaknju slijedit će gore navedeni strateški dokument, s tim da će se najvećim dijelom oslanjati na stratešku oblast 1. iz koje će definisati svoje strateške ciljeve. 

Srednjoročnim planom rada VSTV-a BiH za period 2025. - 2027. godine, kao drugim strateškim dokumentom, kroz Poglavlje 5. definisan je Okvir za praćenje provođenja plana i evaluacija rezultata. Na nivou srednjoročnog i specifičnog cilja VSTV-a utvrđeni su pokazatelji uspjeha, dok su na nivou programa i projekata utvrđeni pokazatelji rezultata. Isti su izraženi procentualno, odnosno brojčano, te će na temelju utvrđenih pokazatelja uspjeha i rezultata iz ovog strateškog dokumenta, ovaj sud uskladiti svoje strateške ciljeve. Ovim strateškim dokumentom su definisani i srednjoročni ciljevi VSTV-a koji se odnose na „unapređenje odgovornosti, nezavisnosti, efikasnosti i kvaliteta u sektoru pravde u BiH“, te specifični ciljevi koji se ogledaju u „unapređenju nezavisnosti, efikasnosti, kvaliteta, odgovornosti i transparentnosti pravosuđa u BiH“.
3)
Pregled strateških i trogodišnjih ciljeva za period strateškog planiranja 

Vodeći se navedenim strateškim dokumentima Općinski sud u Kaknju je kao prioritet odredredio slijedeće strateške ciljeve: 
1. Unapređenje efikasnosti rada suda, sa ciljem postizanja potpune ažurnosti svih odjeljenja,

2. Unapređenje kvalitete rada suda,

3. Unapređenje transparentnosti rada suda. 

U okviru strateškog cilja „Unapređenje efikasnosti rada suda, sa ciljem postizanja potpune ažurnosti svih odjeljenja“ definisani su trogodišnji ciljevi koje sud planira realizirati u naredne tri godine i koji doprinose realizaciji strateškog cilja. 

Trogodišnji ciljevi u okviru ovog strateškog cilja su: 

1. trajanje neriješenih predmeta pred sudom do 165 dana, 

2. starost predmeta u planu rješavanja predmeta do 2 godine, 

3. realizacija plana rješavanja predmeta 96%. 

U okviru strateškog cilja „Unapređenje kvaliteta rada suda“ trogodišnji ciljevi postavljeni su kao: 

1. kvalitet sudskih odluka 96%,

2. edukacija NPF i administrativnog osoblja.

U okviru strateškog cilja „Unapređenje transparentnosti rada suda“ trogodišnji ciljevi postavljeni su kao: 

1. unapređenje komunikacije sa javnošću, 

2. Smanjeno vrijeme potrebno za rješavanje SuSpi predmeta,

3. povećanje broja objava krivičnih i parničnih presuda.

4)
Sažetak prioriteta za plansku godinu, kao i procjene mogućih problema i rizika u realizaciji 
Strateški cilj broj 1. – Unapređenje efikasnosti rada suda, sa ciljem postizanja potpune ažurnosti svih odjeljenja 
Analizom stanja u pogledu efikasnosti rada u proteklom periodu, utvrđeno je da je Općinski sud u Kaknju postigao visok stepen efikasnosti i ažurnosti koji je neophodno održati, te u narednom periodu podići na nivo potpune efikasnosti i ažurnosti svih odjeljenja, što je prvi i osnovni prioritet i strateški cilj ovog programa. 

Ovim strateškim ciljem nastoji se postići: 

a.) smanjenje vremena trajanja postupaka u svim referatima, 

b.) smanjenje starosti i broja neriješenih predmeta na svim referatima.

U okviru ovog strateškog cilja definisani su trogodišnji ciljevi koje sud planira realizirati u naredne tri godine i koji doprinose realizaciji strateškog cilja. 

Trogodišnji ciljevi su: 

1. trajanje neriješenih predmeta pred sudom do 165 dana, 

2. starost predmeta u planu rješavanja predmeta do 2 godine, 

3. realizacija plana rješavanja predmeta 96%. 

Naime, prvi trogodišnji cilj je da u 2025. godini trajanje neriješenih predmeta pred sudom iznosi do 180 dana, u skladu sa analizom ažurnosti sudova VSTV BiH i očekivanim rezultatima postavljenim u Srednjoročnom planu rada VSTV-a BiH za period 2025. - 2027. godine u dijelu koji se odnosi na unapređenje efikasnosti rada sudova i tužilaštava. Trajanje neriješenih predmeta u 2025. godini po referatima bi trebalo biti: izvršni do 214, krivični do 102, parnični do 196, prekršajni do 112 i vanparnični do 228 dana, da bi se ostvario godišnji strateški cilj za 2025. godinu. 

Kada je u pitanju drugi trogodišnji cilj, isti je usmjeren na starosnu strukturu predmeta u planu, na način da u 2025. godini u planu bude do 2% predmeta čiji je inicijalni akt stariji od 2 godine, dok realizacija plana kao treći trogodišnji cilj u 2025. godini treba da iznosi najmanje 94%. U ostvarenju navedenog strateškog cilja saradnja će biti usmjerena ka unutrašnjim snagama suda, kao nosiocima aktivnosti na ostvarenju cilja (predsjednik suda, predsjednici sudskih odjeljenja, ostali nosioci pravosudne funkcije), a institucija sa kojom će sud zajedno učestvovati u realizaciji strateškog cilja jeste Kantonalni sud u Zenici. 

Aktivnosti koje će se poduzimati u cilju realizacije ovog strateškog cilja su sljedeće: održavanje mjesečnih sjednica odjeljenja radi detaljne analize vremenskog trajanja postupaka  (nakon imenovanja predsjednika odjeljenja), rješavanja predmeta iz plana prema starosti inicijalnog akta i analize realizacije plana; održavanje stručnih kolegija na tromjesečnom nivou, radi analize vremenskog trajanja postupaka, rješavanja predmeta iz plana prema starosti inicijalnog akta i analize realizacije plana i poduzimanja mjera za otklanjanje razloga kršenja optimalnih rokova, nerješavanja predmeta prema starosti inicijalnog akta i nerealizacije plana rješavanja predmeta; izrada i dosljedno postupanje po Internom plana rješavanja komunalnih predmeta. 
Potencijalne probleme i rizike koji se mogu pojaviti kao prepreka za realizaciju ovog strateškog cilja prepoznajemo u vidu sljedećih okolnosti: priliv predmeta veći od planiranog za 20%; neplanirana duža odsustva nosilaca aktivnosti kao i ostalog administrativnog osoblja; odgađanja/odlaganja zakazanih ročišta/pretresa po zahtjevima stranaka, nepopunjenost suda nosiocima pravosudne funkcije.
Strateški cilj broj 2. - Unapređenje kvaliteta rada suda 

Na osnovu analize kvaliteta rada Općinskog suda u Kaknju u proteklom periodu, u pogledu kvaliteta sudskih odluka može se zaključiti da su postignuti izvanredni rezultati, koji u posljednje četiri godine nisu bili niži od 90%, tako da u ovom segmentu strateški cilj je da se kvalitet sudskih odluka održi i unaprijedi ubuduće. 

Međutim, pod ovim strateškim ciljem ne podrazumijeva se samo kvalitet sudskih odluka, već se istim nastoji postići da svi principi rada jedne instutucije, kakva je sud, a koji podrazumijevaju: zakonitost, stručnost, odgovornost, učinkovitost i ekonomičnost, profesionalnu nepristrasnost i nezavisnost, budu ispoštovani i ostvareni u cijelosti. 

U okviru ovog strateškog cilja definisani su trogodišnji ciljevi koji bi doprinijeli realizaciji istog kroz unapređenje kvaliteta sudskih odluka edukacijom nosilaca pravosudnih funkcija (NPF) i administrativnog osoblja. 

Naime, cilj je da u 2025. godini kvalitet sudskih odluka ne bude manji od 95%. U okviru edukacija NPF i administrativnog osoblja cilj je da se se isti educiraju u vezi referata i opisa poslova na koje su raspoređeni, pri čemu je cilj da u 2025. godinu najmanje 85% zaposlenih prođe ciljane edukacije. 

U ostvarenju navedenog strateškog cilja saradnja će biti usmjerena kako na unutrašnje snage suda, i to sve zaposlenike suda, tako i na vanjske saradnike, prvenstveno: Visoko sudsko i tužilačko vijeće BiH, Kantonalni sud u Zenici, Kantonalno ministarstvo za pravosuđe i upravu, Kantonalno ministarstvo finansija, JU Centar za edukaciju sudija i tužilaca FBIH, Agencija za državnu službu FBIH - Odjeljenje za stručno obrazovanje, usavršavanje i razvoj državne službe. Aktivnosti koje će se poduzimati u cilju realizacije ovog strateškog cilja su sljedeće: održavanje mjesečnih sjednica odjeljenja radi detaljne analize sudske prakse i potvrđenih, ukinutih, preinačenih odluka po odjeljenjima i osiguranja jedinstvenog pristupa u pogledu kaznene politike u cilju ujednačavanja sudske prakse i unapređenja kvaliteta sudskih odluka, održavanje stručnih kolegija na tromjesečnom nivou, radi analize kvaliteta sudskih odluka, održavanja sastanaka sa Kantonalnim sudom u Zenici u cilju ujednačavanja sudske prakse i unapređenja kvaliteta sudskih odluka, ciljana edukacija NPF-a i administrativnog osoblja u vezi referata na kojima su raspoređeni, izrada godišnjeg plana edukacije za državne službenike i namještenike, planiranje u budžetskom zahtjevu sredstava za ugradnju vetrikalne lift platforme.

Potencijalne probleme i rizike koji se mogu pojaviti kao prepreka za realizaciju ovog strateškog cilja prepoznajemo u vidu sljedećih okolnosti: 

- neplanirana duža odsustva zaposlenika suda,

- nepopunjenost suda NPF, 
- promjena sudske prakse od strane viših sudova,

- nedovoljna finansijska sredstva u budžetu.

Strateški cilj broj 3. - Unapređenje transparentnosti rada suda 

Transparentnost pravosudnih institucija ključna je za izgradnju modernog demokratskog društva u kojem građani participiraju u javnom životu na informisan način. Pravosudne institucije, kao temelj garancije vladavine prava, trebaju biti predvodnici transparentnosti. 

Implementacija transparentnosti i bolji pristup informacijama trebaju biti osigurani u cilju zaustavljanja trenda gubljenja povjerenja u pravosudni sistem i promocije većeg povjerenja građana u pravosuđe. 

U cilju unapređenja transparentnosti rada Općinskog suda u Kaknju ovim Programom se nastoji osigurati transparentnost i javnost rada suda, tako što će se tokom cijele godine davati informacije i obavještenja javnosti o radu suda u svim odjeljenjima, a naročito o toku sudskih postupaka. 

U okviru ovog strateškog cilja definisani su trogodišnji ciljevi koji bi doprinijeli realizaciji istog kroz unapređenje komunikacije sa javnošću u vidu povećanja broja objava na web stranici suda, redovno ažuriranje iste od strane stručnog saradnika za odnose sa javnošću-Portparola suda i smanjenje vremena potrebnog za rješavanje SuSpi predmeta. Jedan od ciljeva jeste da broj objava na web stranici u 2025. godini bude uvećan za 20%. U ostvarenju ovog strateškog cilja saradnja će biti usmjerena na članove web uredništva suda, predsjednike Krivičnog i Građanskog odjeljenja, ostale nosioce pravosudne funkcije, sudske izvršitelje, medije, Ministarstvo za pravosuđe i upravu ZDK, te Ministarstvo finansija ZDK. Aktivnosti koje će se poduzimati u cilju realizacije ovog strateškog cilja su sljedeće: redovno ažuriranje web stranice suda, redovna objava na web stranici odluka donesenih u predmetima korupcije, redovna tromjesečna objava izvještaja o radu suda na web portalu, te održavanje jedne konferencije za medije u mjesecu februaru radi prezentacije izvještaja o radu suda. Potencijalne probleme i rizike koji se mogu pojaviti kao prepreka u realizaciji ovog strateškog cilja prepoznajemo u vidu sljedećih okolnosti: - nedovoljna finansijska sredstva u budžetu.

Trogodišnji strateški cilj je i povećanje broja objavljenih krivičnih i parničnih presuda za 5% u 2025. godini, čime će se poboljšati proaktivna transparentnost. 

Trogodišnji strateški cilj također jeste smanjenje vremena potrebnog za rješavanje SuSpi predmeta, što u 2025. godini treba iznositi do 15 dana.

5)
Analiza unutarnjeg i vanjskog okruženja u kojem radi sud

„SWOT“ analiza jedna je od najpoznatijih i osnovnih tehnika strateške analize. Riječ je o jednom od ključnih alata kod donošenja strateških odluka. Ova analiza identificira i analizira četiri aspekta, a to su: S Strengths (Snage), W Weaknesses (Slabosti), O Opportunities (Prilike) i T Threats (Prijetnje). Promatranjem vlastitih snaga i slabosti u kombinaciji s prilikama i prijetnjama iz okruženja dolazimo do strateških saznanja kako bismo mogli poduzeti pravilne mjere i aktivnosti za postizanje željenih i drugih ciljeva.
	UNUTARNJI FAKTORI/ČIMBENICI
	SNAGE (STRENGTHS)
	SLABOSTI (WEAKNESSES)

	
	· profesionalan, stručan i etičan kadar
· kvalitetan Pravilnik o unutrašnjoj organizaciji i sistematizaciji radnih mjesta

· kvalitetni interni akti donešeni u okviru izrade Plana integriteta Općinskog suda u Kaknju

· uspostavljena praksa vođenja elektronske baze odluka viših sudova i dostupnosti istih za sve nosioce pravosudne funkcije u ovom sudu

·  dobri međuljudski odnosi

· saradnja i timski rad

· solidna IT podrška 

· mlad kadar
	· dužina trajanja postupaka pred sudom
· starosna struktura predmeta u Planu
· nedovoljna edukacija i nepostojanje godišnjih internih planova edukacije državnih službenika i namještenika
· potreba za obukom administrativnog osoblja iz oblasti razvoja ličnih vještina, digitalne pismenosti, javnih nabavki, odnosa sa javnošću, te rukovodećeg kadra iz oblasti strateškog planiranja i kontrole


	VANJSKI FAKTORI/ČIMBENICI
	PRILIKE (OPPORTUNITIES)
	PRIJETNJE (THREATS)

	
	· proces pridruživanja Općinskog suda u Kaknju Projektu unapređenja kvaliteta pravosuđa 
· mediji 
· optimalno finansiranje iz budžeta
	· nedostatna finansijska sredstva
· negativna percepcija javnosti o radu pravosuđa uopće
· neplanirana duža odsustva zaposlenika suda
· nepopunjenost suda NPF


Predočenom SWOT analizom prepoznate su unutrašnje snage i slabosti koje sud posjeduje i na koje može uticati, te vanjski faktori koji mogu biti prilika ili prijetnja u realizaciji postavljenih strateških ciljeva i na koje sud nema uticaja. Tako su kao SNAGA Općinskog suda u Kaknju identifikovane sljedeće jake tačke: profesionalan, stručan i etičan kadar; kvalitetan Pravilnik o unutrašnjoj organizaciji i sistematizaciji radnih mjesta; kvalitetni interni akti; uspostavljena praksa vođenja elektronske baze odluka viših sudova i dostupnosti istih za sve nosioce pravosudne funkcije u sudu; dobri međuljudski odnosi; saradnja i timski rad; solidna IT podrška i mlad kadar.

Kao SLABOSTI Općinskog suda u Kaknju identifikovane su sljedeće slabe tačke: dužina trajanja postupaka pred sudom, starosna struktura predmeta u Planu; nepostojanje godišnjih internih planova edukacije državnih službenika i namještenika; potreba za obukom administrativnog osoblja iz oblasti razvoja ličnih vještina, digitalne pismenosti, javnih nabavki, odnosa sa javnošću, te rukovodećeg kadra iz oblasti strateškog planiranja i kontrole. Analizirajući rezultate rada suda u proteklom period, može se zaključiti da je sud postigao izuzetne rezultate u pogledu norme i kvalitete. Međutim, budući da je ovaj sud trenutno popunjen sa sistematizovanim mjestima NPF-e za razliku od 2022. godine, cijenimo da u dijelu efikasnosti sud može postići bolje rezultate koji će se ogledati u smanjenju trajanja neriješenih predmeta pred sudom, te smanjenju starosti i broja neriješenih predmeta. Općinski sud u Kaknju kao PRILIKU za unapređenje i realizaciju postavljenih strateških ciljeva vidi u procesu pridruživanja Općinskog suda u Kaknju Projektu unapređenja kvaliteta pravosuđa; unapređenju saradnje sa medijima i optimalnom finansiranju iz budžeta. Kao vanjske prepreke, koje su izvan kontrole suda, PRIJETNJE vidimo u nedostatnim finansijskim sredstvima, negativnoj percepciji javnosti o radu pravosuđa uopće i neplaniranim dužim odsustvima zaposlenika suda i nepopunjenosti suda NPF.
B. Pregled ciljeva i godišnjih aktivnosti po strateškim i trogodišnjim ciljevima

(Tabela sadrži naziv strateških ciljeva, trogodišnjih ciljeva i aktivnosti za plansku godinu, sa rokom izvršenja i nositeljem realizacije aktivnosti)

	Strateški cilj 1
	Unapređenje efikasnosti rada suda, sa ciljem postizanja potpune ažurnosti svih odjeljenja

	Trogodišnji cilj 1.1.


	Smanjeno prosječno trajanje neriješenih predmeta pred sudom do 165 dana

	Trogodišnji cilj 1.2.


	Starosna struktura predmeta u planu rješavanja predmeta do 2 godine

	Trogodišnji cilj 1.3.


	Realizacija plana rješavanja predmeta 96%

	Pokazatelji za izlazne rezultate
	Očekivani rezultati po godinama

	
	2025 (n)
	2026 (n+1)
	2027 (n+2)

	Vrijeme potrebno za rješavanje predmeta
	180
	172
	165

	Starosna struktura u planu starijih od 2 godine
	2%
	2%
	1%

	Procenat realizacije plana rješavanja predmeta
	94%
	95%
	96%

	Redni broj
	Naziv aktivnosti za 2025. godinu
	Rok izvršenja 

(po kvartalima u 2025. godini)
	Nositelj (najmanji organizacijski dio)

	1. 
	Održavanje mjesečnih sjednica odjeljenja, radi detaljne analize vremenskog trajanja postupaka, analize rjavanja predmeta iz plana prema starosti inicijalnog akta i analize realizacije plana
	               I- IV
	Predsjednici odjeljenja i sudije

	2. 
	Održavanje stručnih kolegija na tromjesečnom nivou, radi analize vremenskog trajanja postupaka, analize rjavanja predmeta iz plana prema straosti inicijalnog akta i analize realizacije plana i poduzimanja mjera za otklanjanje razloga kršenja optimalnih rokova, nerješavanja predmeta prema starostu inicijalnog akta i nerealizcije plana rješavanja predmeta
	                    I-IV
	Predsjednik suda, predsjednici odjeljenja i sudije


	Strateški cilj 2
	Unapređenje kvalitete rada suda

	Trogodišnji cilj 2.1.


	Kvalitet sudskih odluka 96%

	Trogodišnji cilj 2.2.


	Edukacija NPF i administrativnog osoblja

	Pokazatelji za izlazne rezultate
	Očekivani rezultati po godinama

	
	2025 (n)
	2026 (n+1)
	2027 (n+2)

	Broj potvrđenih odluka na godišnjem nivou
	95,5%
	95,5%
	96%

	Broj educiranih NPF i administrativnog osoblja
	85%
	90%
	95%

	Redni broj
	Naziv aktivnosti za 2025. godinu
	Rok izvršenja 

(po kvartalima u 2025. godini)
	Nositelj (najmanji organizacijski dio)

	1.
	Održavanje mjesečnih sjednica odjeljenja, radi detaljne analize sudske prakse i potvrđenih, ukinutih, preinačenih odluka po odjeljenjima i osiguranja jedinstvenog pristupa u pogledu kaznene politike u cilju ujednačavanja sudske prakse i unapređenja kvaliteta sudskih odluka
	                    I-IV
	Predsjednici odjeljenja, sudije i stručni saradnik

	2.
	Održavanje stručnih kolegija na tromjesečnom nivou, radi analize kvaliteta sudskih odluka
	                   I-IV
	Predsjednik suda, predsjednici odjeljenja, sudije i stručni saradnik

	3.
	Održavanje sastanaka sa Kantonalnim sudom u Zenici u cilju ujednačavanja sudske prakse i unapređenja kvaliteta sudskih odluka
	                   I

       
	Predsjednici sudskih odjeljenja Općinskog suda u Kaknju

	4.
	Ciljana edukacija NPF-a i administrativnog osoblja u vezi referata na kojima su raspoređeni
	                   I-IV
	NPF i ostalo administrativno osoblje

	5.
	Izrada godišnjeg plana edukacije za državne službenike i namještenike
	                    II
	Predsjednik suda i sekretar suda


	Strateški cilj 3
	Unapređenje transparentnosti rada suda

	Trogodišnji cilj 3.1.


	Unapređenje komunikacije sa javnošću

	Trogodišnji cilj 3.2.


	Smanjeno vrijeme potrebno za rješavanje SuSpi predmeta

	Pokazatelji za izlazne rezultate
	Očekivani rezultati po godinama

	
	2025 (n)
	2026 (n+1)
	2027 (n+2)

	Broj objava na web stranici suda veći za 30%
	20%
	25%
	30%

	Vrijeme potrebno za rješavanje SuSpi predmeta
	15
	10
	7

	Povećanje broja objavljenih krivičnih i parničnih presuda
	5%
	7%
	10%

	Redni broj
	Naziv aktivnosti za 2025. godinu
	Rok izvršenja 

(po kvartalima u 2025. godini)
	Nositelj (najmanji organizacijski dio)

	1.
	Redovno ažuriranje web stranice suda
	                  I- IV
	      Web uredništvo suda/ stručni saradnik za odnose sa javnošću-Portparol suda

	2.
	Redovna objava na web stranici saopćenja za javnost, odluka donesenih u predmetima korupcije, sudskih prodaja u izvršnim postupcima, drugih krivičnih i parničnih presuda, javnih nabavki
	                   I-IV
	Predsjednik suda, predsjednici odjeljenja, sudije i stručni saradnik za odnose sa javnošću-Portparol suda

	3.
	Redovna objava izvještaja o radu suda na web portalu
	                     I

       
	Stručni saradnik za odnose sa javnošću-Portparol suda

	4.
	Održavanje najmanje jedne konferencije za medije radi prezentacije izvještaja o radu suda
	                     I
	Predsjednik suda / stručni saradnik za odnose sa javnošću-Portparol suda

	5.
	Ažurno rješavanje SuSpi predmeta
	                    I-IV
	stručni saradnik za odnose sa javnošću-Portparol suda


C.
Godišnji plan rješavanja sudskih predmeta

Plan rješavanja predmeta po referatima za 2025. godinu nije usvojen.
	Referat
	Broj sudija koji će raditi na predmetima iz plana na referatu
	Predmeti inicirani 2023. g
	Predmeti inicirani 2022.- 2021. g.
	Predmeti inicirani 2020.- 2019. g.
	Predmeti inicirani 2018.- 2015. g
	Predmeti inicirani 2010.- 2014. g.
	Predmeti inicirani 2009. g. i ranije
	Ukupno predmeta za plan u skladu sa Uputstvom
	Broj nerješivih predmeta
	Ukupan broj neriješenih predmeta u sudu

	
	       I
	   II
	   III
	     IV
	     V
	   VI
	    VII
	    VIII
	    IX
	      X 

	IZVRŠNO

	PARNIČNO
	      5
	  
	  
	   
	     
	    
	     
	     
	      
	    

	PREKRŠAJNO
	      2
	  
	  
	    
	     
	    
	     
	     
	      
	    

	VANPARNIČNO
	      5
	  
	    
	    
	     
	    
	     
	       
	      
	     

	UKUPNO
	
	
	  
	   
	     
	    
	     
	   
	     
	   


D. Ostale informacije 

Pravilnikom o unutrašnjoj organizaciji i sistematizaciji radnih mjesta predviđeno je da se poslovi i zadaci iz nadležnosti Suda obavljaju kroz sljedeća sistematizovana radna mjesta: 
1. 7 (sedam) sudija, od kojih je jedan predsjednik, 

2. 1 (jedan) sudski stručni saradnik, 
3. 1 (jedan) rukovodeći državni službenik, 
4. 6 (šest) državnih službenika, 
5. 4 (četiri) pripravnika – volontera, 
6. 26 (dvadesetšest) namještenika. 
Trenutna struktura zaposlenih u sudu izgleda kako slijedi: 

1. 7 (sedam) sudija (sa predsjednikom), 

2. 1 (jedan) sudski stručni saradnik, 

3. 1 (jedan) rukovodeći državni službenik, 

4. 4 (četiri) državna službenika, 

5. 1 (jedan) pripravnik – volonter, 

6. 22 (dvadesetdva) namještenika.

Budžet ZDK za 2025. godinu još uvijek nije usvojen, dok je budžet Općinskog suda u Kaknju za 2024. godinu iznosio 2.138.728,00 KM.

 Predsjednik suda

Eldar Zaimović

